
	1. առաջարկում ենք առավել հստակ սահմանել Նախագծի 3-րդ, 4-րդ և 5-րդ կետերով սահմանվող գործողությունների ժամկետները՝ ելնելով գործողությունների հաջորդականությունից, ինչպես նաև հաշվի առնելով Նախագծի 2-րդ հավելվածի 3-րդ բաժնով սահմանված  Էլեկտրոնային թվային ստորագրության ծրագրային ինտեգրման և համապատասխան ծրագրային գործիքների ներդրման կարգով պահանջվող գործողությունների հաջորդականությունը: 


	Չի ընդունվել
	Նախագծի 3-րդ, 4-րդ և 5-րդ կետերով սահմանվող գործողությունների ժամկետները հստակ սահմանված են։

Այսպես, որոշման նախագծով արդեն իսկ սահմանված են հետևյալ գործողությունները և ժամկետները․
1․Իրականացնել գոյություն ունեցող համակարգերի ինտեգրման և շարունակական ծախսերի գնահատում և ՀՀ ՖՆ ներկայացնել ֆինանսավորման հայտեր՝ մինչև 15․06․2017թ;

2․ ՀՀ ՖՆ կողմից պետական մարմինների կողմից որոշման կատարման պահանջներից ելնելով ներկայացված ծախսերի նախահաշիվների հայտերի ամփոփում և առաջարկության ներկայացում՝ մինչև 30․06․2017թ
3․ Օպերատորների հետ պայմանագրերի կնքում և ինտեգրման աշխատանքների իրականացում՝ մինչև 01․08․2017թ։
4․ Որոշ մարմինների համար նշված եղանակով ինտեգրման աշխատանքների իրականացում մինչև 31․12․2017թ; 

	
	
	2. Առաջարկում ենք վերախմբագրել Նախագծի 3-րդ կետը՝ նախատեսելով, որ պետական մարմինները ՀՀ ֆինանսների նախարարություն ներկայացնեն մանրամասն հաշվարկներով հիմնավորված ֆինանսավորման հայտ՝ ըստ անհրաժեշտության, միաժամանակ ներկայացնելով առաջարկություն անհրաժեշտ ծախսերը ՀՀ 2017 թվականի պետական բյուջեով համապատասխան մարմնին հատկացված ընդհանուր միջոցների հաշվին իրականացնելու վերաբերյալ կամ նշելով դրա անհնարինության մասին: 
	Ընդունվել է 
	Որոշման նախագծում կատարվել են համապատասխան փոփոխություններ

	
	
	3. Նախագծի 4-րդ կետով ՀՀ ֆինանսների նախարարությանը հանձնարարվում է՝ 

ա) ենթակետով՝ մինչև հունիսի 30-ը ամփոփել կնքված պայմանագրերի ֆինանսավորման նպատակով ներկայացված ծախսերի նախահաշիվների հայտերը և ներկայացնել առաջարկություն 2017 թվականի երկրորդ կիսամյակում այդ ծախսերի ֆինանսավորման վերաբերյալ, մինչդեռ Նախագծի 3-րդ կետով սահմանվում է, որ պայմանագրերը պետք է կնքվեն մինչև օգոստոսի 1-ը: Առաջարկում ենք հստակեցնել ժամկետները և մանրամասնել, թե համակարգը ներդնելուց հետո ինչպիսի շարունակական ծախս է անհրաժեշտ լինելու 2017 թվականի հետագա ամիսների և հաջորդ բյուջետային տարիների համար:
	Ընդունվել է ի գիտություն
	Որոշմամբ սահմանված ժամկետները որոշակի գործողություններ կատարելու համար սահմանված առավելագույն ժամկետներն են։ Այսպես, օպերատորների հետ պայմանագրեր կնքելու համար սահմանված է 2017թ օգոստի 01-ը, իսկ մինչ այդ՝ առավելագույնը մինևչ 15 հունիսի 2017թ․շահագրգիռ մարմինները պետք է իրականացնեն իրենց համակարգերի ինտեգրման աշխատանքների համար պահանջվող ծախսերի, ինչպես նաև օպերատորների վճարման ենթակա ծախսերի ինքնուրույն գնահատում։ Պարզաբանման կարգով անհրաժեշտ է նշել նաև, որ համակարգը ներդնելուց հետո տվյալ մարմնի անհրաժեշտ շարունակական ծախսը ուղղակիորեն կապված է տվյալ մարմնի կողմից էլեկտրոնային ծառայությունների մատուցման խիստ նույնականացման գործառնությունների (տրանզակցիաների) քանակից և յուրաքանչյուր մարմինը ինքնուրույն պետք է հաշվարկի իր համակարգում մատուցվող հնարավոր գործառնությունների քանակը։ 

	
	
	Առաջարկում ենք հանել Նախագծի 4-րդ կետի բ) ենթակետը, հաշվի առնելով, որ  պետական մարմինների պահպանման ծախսերը ծրագրավորվում են ըստ պետական մարմինների առաջիկա տարվա բյուջետային ֆինանսավորման հայտերի: Ուստի, անհրաժեշտ ծախսերը նախատեսվում են համապատասխան հայտում տվյալ ծախսի և դրա պատշաճ հիմնավորման առկայության դեպքում:   


	Չի ընդունվել
	Նշված կետը չի սահմանում կամ փոփոխում ծախսերի ծրագրավորման կամ հիմնավորման կարգը, այլ պահանջ է ամրագրում իրականացնել տվյալ տեսակի  ծախսերի պատշաճ պլանավորում։

	
	
	Նախագծի 4-րդ կետի գ) ենթակետի վերաբերյալ հայտնում ենք, որ Գանձապետարանում գործող Քլիենթ-Թրեժրի համակարգը նախատեսված է  որոշակի շրջանակների օգտվողների համար: Այսինքն, այս համակարգից օգտվելու համար տրամադրվում է համապատասխան մուտքի արտոնագիր, ծածկանուն և ծածկագիր, որը  ապահովում է համակարգի անվտանգությունը: Հետևաբար, Որոշման նախագծով առաջարկվող փոփոխություններն իրականացնելիս պետք է ապահովել գործող Քլիենթ-Թրեժրի համակարգի պատշաճ անվտանգությունը:
	Ընդունվել է ի գիտություն
	Որոշման նախագծով առաջարկվող անհատի խիստ նույնականացման մեթոդները տեխնիկապես զգալիորեն գերազանցում են  ներկայումս Քլիենթ-Թրեժրի համակարգի անվտանգության մակարդակը:

	
	
	4. Հիմք ընդունելով «Իրավական ակտերի մասին» ՀՀ օրենքի (այսուհետ` Օրենք) 40-րդ հոդվածի պահանջները՝ առաջարկում ենք խմբագրել Նախագծի վերնագիրը՝ հաշվի առնելով Նախագծի 2-րդ կետի և Նախագծով հաստատվող հավելված 2-ի (այսուհետ՝ Հավելված 2) վերնագրի բովանդակությունը, ինչպես նաև վերնագրում հակիրճ տեղեկատվություն ներառել Նախագծի 7-րդ կետի բովանդակության վերաբերյալ:


	Ընդունվել է


	Որոշման նախագծում կատարվել են համապատասխան փոփոխություններ 

	
	
	5. Նախագծի 4-րդ կետի համարակալումն անհրաժեշտ է համապատասխանեցնել Օրենքի 41-րդ հոդվածի 4-րդ և 5-րդ մասերի պահանջներին:


	Ընդունվել է


	Որոշման նախագծում կատարվել են համապատասխան փոփոխություններ 

	
	
	6. Հիմք ընդունելով «Իրավական ակտերի մասին» ՀՀ օրենքի 43-րդ հոդվածի 
1-ին մասի պահանջները՝ առաջարկում ենք Նախագծի 7-րդ կետում նշել իրավական ակտի լրիվ անվանումը: 


	Ընդունվել է


	Որոշման նախագծում կատարվել են համապատասխան փոփոխություններ 

	
	
	4. Առաջարկում ենք Նախագծով հաստատվող հավելված 1-ում շտկել կետերի համարակալման հերթականությունը:


	Ընդունվել է


	Որոշման նախագծում կատարվել են համապատասխան փոփոխություններ 

	
	
	5. Առաջարկում ենք Հավելված 2-ի 3-րդ կետի 2-րդ և 3-րդ ենթակետերում «սույն կարգի հավելված 1-ում» բառերը փոխարինել «սույն կարգի Ձև 1» բառերով, ինչպես նաև համապատասխանաբար շտկել Հավելված 2-ով հաստատվող հավելված 1-ի վերևի աջ անկյունում նշված տեքստը:


	Ընդունվել է մասնակի
	Հավելված 2-ի կից հավելվածը ներկայացված է առանց համարակալման 

	3
	ՀՀ բնապահպանության նախարարություն

1/04.3/10872-17

21.04.2017

	1. նախագծի վերնագիրը «ՍԱՀՄԱՆԵԼՈՒ»  բառից հետո անհրաժեշտ է լրացնել «ԵՎ ՀՀ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՕԳՈՍՏՈՍԻ 4-Ի N 1595-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ»  բառերով, քանի որ նախագծի 7-րդ կետով ՀՀ կառավարության 2005 թվականի օգոստոսի 4-ի N 1595-Ն որոշումն ուժը կորցրած է ճանաչվում,

	Ընդունվել է


	Որոշման նախագծի վերնագրում կատարվել է համապատասխան լրացում

	
	
	2. հաշվի առնելով նախագծի 7-րդ կետի բովանդակությունը՝ նախաբանը «պահանջները,»   բառից հետո անհրաժեշտ է լրացնել ««Իրավական ակտերի մասին» Հայաստանի Հանրապետության օրենքի 72-րդ հոդվածի 1-ին մասի 1-ին կետի «բ» ենթակետը՝» բառերով,

	Չի ընդունվել


	Իրավական ակտերի պետական փորձաքննություն իրականացնող լիազոր մարմինը նման պահանջ չի դրել 

	
	
	3. նախագծի 1-ին կետի «Հաստատել» բառն առաջարկվում է փոխարինել «Սահմանել» բառով՝ քանի որ, «Էլեկտրոնային փաստաթղթի և էլեկտրոնային թվային ստորագրության մասին» ՀՀ օրենքի 11-րդ հոդվածով ՀՀ կառավարությունը սահմանում է պետական մարմիններում էլեկտրոնային փաստաթղթերի և էլեկտրոնային թվային ստորագրությունների կիրառման կարգը: Հաշվի առնելով վերոգրյալը նույն փոփոխությունն անհրաժեշտ է կատարել վերնագրում նույնպես:

	Ընդունվել է


	Որոշման նախագծում կատարվել է համապատասխան լրացում

	
	
	4. նախագծի 1-ին հավելվածի  

1) 2-րդ կետի «էլեկտրոնային հարթակներում և ինտերնետային կայքերում» բառերն առաջարկվում է փոխարինել «էլեկտրոնային հարթակներում կամ  ինտերնետային կայքերում» բառերով, քանի որ  վերոնշյալ տեղեկատվական համակարգերից մեկի կիրառումը բավական է վերոնշյալ կետի պահանջի բավարարման համար,

2) 5-րդ կետի «կրիպտոգրագիական» բառը փոխարինել «կրիպտոգրաֆիական» բառով կամ դրա հայերեն համարժեք «գաղտնագրության»  բառով,

3) 5-րդ կետում ««Ինտերնետ» միջազգային համակարգչային ցանց»-ը դիտվում է որպես «տեղեկատվության միջազգային փոխանակման ցանցեր», իսկ 6-րդ կետում այն դիտվում է որպես ««Ինտերնետ» ցանց», տերմինների միասնականությունն ապահովելու նպատակով  առաջարկվում է խմբագրել 5-րդ կետը, քանի որ կարգի մյուս կետերում կիրառվում է ««Ինտերնետ» ցանց» տերմինը, 
4) 9-րդ կետը «բաժնետիրական» բառից հետո  անհրաժեշտ է լրացնել «ընկերության» բառով:


	Ընդունվել է

Ընդունվել է

Ընդունվել է

Ընդունվել է


	Որոշման նախագծում կատարվել են համապատասխան լրացումներ

	
	
	5. նախագծի 2-րդ հավելվածի 3-րդ կետի 2-րդ ենթակետում  և հավելվածի ողջ տեքստում «հավելված 1-ում» բառերն անհրաժեշտ է փոխարինել «հավելվածում» բառով, քանի որ 2-րդ հավելվածում այդ հավելվածը միակն է:


	Ընդունվել է


	Որոշման նախագծում կատարվել են համապատասխան փոփոխություններ 

	4
	ՀՀ արտաքին գործերի նախարարություն

1111/9778-17
28.04.2017
	Դիտողություններ և առաջարկություններ չկան
	
	

	5
	ՀՀ աշխատանքի և սոցիալական հարցերի նախարարություն

ԱԱ/ՀՄ-2-2/4259-17

21.04.2017

	Դիտողություններ և առաջարկություններ չկան
	
	

	6
	ՀՀ առողջապահության նախարարություն

ԼԱ/ԱՓ/4990-17

21.04.2017

	Դիտողություններ և առաջարկություններ չկան
	
	

	7
	ՀՀ արդարադատության նախարարություն

01/14/6385-17

20.04.2017

	1. Նախագծի վերնագիրն անհրաժեշտ է խմբագրել՝ նկատի ունենալով նախագծի 7-րդ կետի պահանջները, որոնց համաձայն ուժը կորցրած է ճանաչվում ՀՀ կառավարության 2005 թվականի օգոստոսի 4-ի թիվ 1595-Ն որոշումը: Հիշյալ դրույթը բխում է «Իրավական ակտերի մասին» ՀՀ օրենքի 40-րդ հոդվածի պահանջներից, որոնց համաձայն իրավական ակտի վերնագիրը պետք է համապատասխանի իրավական ակտի բովանդակությանը և հակիրճ տեղեկատվություն պարունակի դրա կարգավորման առարկայի մասին: 

Հարկ է նշել նաև, որ նախագծի 7-րդ կետում անհրաժեշտ է նշել ՀՀ կառավարության 2005 թվականի օգոստոսի 4-ի թիվ 1595-Ն որոշման լրիվ անվանումը՝ համաձայն «Իրավական ակտերի մասին» ՀՀ օրենքի 43-րդ հոդվածի պահանջների:

	Ընդունվել է


	Որոշման նախագծում կատարվել են համապատասխան փոփոխություններ 

	
	
	2.Նախագծի 4-րդ կետից անհրաժեշտ է հանել «Հանձնարարել» բառը, իսկ «նախարարությանը» բառը փոխարինել «նախարարին» բառով՝ նկատի ունենալով ՀՀ Նախագահի 2007 թվականի հուլիսի 18-ի թիվ ՆՀ-174-Ն հրամանագրի պահանջները: Միաժամանակ՝ անհրաժեշտ է վերանայել նախագծի 4-րդ կետի ենթակետերի համարակալումը՝ համապատասխանեցնելով «Իրավական ակտերի մասին» ՀՀ օրենքի 41-րդ հոդվածի պահանջներին:
	Ընդունվել է


	Որոշման նախագծում կատարվել են համապատասխան փոփոխություններ 

	
	
	3. 1-ին հավելվածի 1-ին կետում «սահմանվում են» բառերն անհրաժեշտ է փոխարինել «կարգավորվում են» բառերով, իսկ «առանձնահատկությունները» բառը փոխարինել «առանձնահատկությունների հետ կապված հարաբերությունները» բառերով` նկատի ունենալով «Իրավական ակտերի մասին» ՀՀ օրենքի 14-րդ հոդվածի 3-րդ մասի պահանջները: 


	Ընդունվել է


	Որոշման նախագծում կատարվել են համապատասխան փոփոխություններ 

	
	
	4. 1-ին հավելվածի 3-րդ կետի համաձայն նախատեսվում է, որ պետական մարմինների կողմից և պատվիրակված լիազորությունների շրջանակներում այլ անձանց կողմից տեղեկատվական համակարգերում էլեկտրոնային փաստաթղթեր կազմելու նպատակով անձնական տվյալների շրջանառությունը  կատարվում է Հայաստանի Հանրապետության կառավարության կողմից սահմանված  կարգով: Նույն հավելվածի 7-րդ կետի համաձայն էլեկտրոնային թվային ստորագրությունների հետ կապված ծառայությունները մատուցվում են Հայաստանի Հանրապետության ազգային անվտանգության ծառայության կողմից` Հայաստանի Հանրապետության կառավարության սահմանած կարգով: Հիշյալ կետերի կապակցությամբ անհրաժեշտ է նկատի ունենալ «Իրավական ակտերի մասին» ՀՀ օրենքի 43-րդ հոդվածի պահանջները և նշել ՀՀ կառավարության որոշումների կրճատ անվանումները: Հակառակ դեպքում ստացվում է, որ կառավարությունը իր որոշմամբ իրեն լիազորում է ընդունելու մեկ այլ որոշում, որով պետք է կարգավորվեն համապատասխան բնագավառի հարաբերությունները: Հիշյալ առաջարկությունը բխում է «Իրավական ակտերի մասին» ՀՀ օրենքի 14-րդ հոդվածի պահանջներից, որոնց համաձայն կառավարությունն ընդունում է որոշումներ միայն Սահմանադրությամբ և ՀՀ օրենքներով իրեն վերապահված լիազորությունների շրջանակում:
	Ընդունվել է


	Որոշման նախագծում կատարվել են համապատասխան փոփոխություններ 

	
	
	5. 1-ին հավելվածում անհրաժեշտ է վերանայել կարգի գլուխների և կետերի համարակալման հաջորդականությունը՝ նկատի ունենալով, որ կարգում առկա է երկու II-րդ գլուխ և երկու 4-րդ կետ, ինչպես նաև II-րդ գլխին հաջորդում է V-րդ գլուխը:


	Ընդունվել է


	Որոշման նախագծում կատարվել են համապատասխան փոփոխություններ 

	
	
	6. 1-ին հավելվածի 9-րդ կետում «բաժնետիրական» բառից հետո անհրաժեշտ է լրացնել «ընկերության» բառը:


	Ընդունվել է


	Որոշման նախագծում կատարվել է համապատասխան լրացում 

	
	
	7. 2-րդ հավելվածի 3-րդ կետի 2-րդ և 3-րդ ենթակետերում «սույն կարգի հավելված 1-ում» բառերն անհրաժեշտ է փոխարինել «հավելված 3-ում» բառերով՝ նկատի ունենալով, որ նախագծում արդեն իսկ առկա է «Հավելված 1»: Այդ առումով անհրաժեշտ է վերանայել նաև 2-րդ հավելվածին հաջորդող  «Հավելված 1»-ի համարակալումը:


	Ընդունվել է մասնակի


	Հիշատակված Հավելված 1 հանդիսանում է որոշման Հավելված 2-ի հավելվածը։ Նախագծում կատարվել են համապատասխան փոփոխություններ՝ Հավելված 2-ի հավելվածը նշված է առանց համարի։ 

	
	
	8. 2-րդ հավելվածի 7-րդ կետից անհրաժեշտ է հանել  «համապատասխանաբար» բառերը՝ համաձայն «Իրավական ակտերի մասին» ՀՀ օրենքի 36-րդ հոդվածի պահանջների:
	Ընդունվել է


	Որոշման նախագծում կատարվել են համապատասխան փոփոխություններ 

	
	
	9. 2-րդ հավելվածի 9-րդ կետից անհրաժեշտ է հանել «սույն կարգով սահմանված» բառերը՝ նկատի ունենալով, որ 2-րդ հավելվածով նախատեսվում են էլեկտրոնային համակարգերի տեխնիկական ընդհանուր պահանջները, այլ ոչ թե կարգ՝ համաձայն 2-րդ հավելվածի վերնագրի պահանջների:


	Ընդունվել է


	Որոշման նախագծում կատարվել են համապատասխան փոփոխություններ 

	8
	ՀՀ կրթության և գիտության նախարարություն
01/12.2/5171-17

21.04.2017
	Դիտողություններ և առաջարկություններ չկան
	
	

	9

	ՀՀ մշակույթի նախարարություն

01/5.1/2167-17

21.05.2017
	1. Նախագծի 7-րդ կետում անհրաժեշտ է լրացնել իրավական ակտի վերնագիրը՝ հիմք ընդունելով «Իրավական ակտերի մասին» ՀՀ օրենքի 39-րդ հոդվածի 4-րդ մասի 1-ին պարբերության պահանջը:
	Ընդունվել է


	Որոշման նախագծում կատարվել են համապատասխան փոփոխություններ 

	
	
	2. Հաշվի առնելով այն հանգամանքը, որ նախագծի 8-րդ կետով սույն որոշումն ուժի մեջ է մտնում պաշտոնական հրապարակմանը հաջորդող տանսերորդ օրը, իսկ նախագծի 5-րդ կետով նախատեսվում է, որ մինչև սույն որոշումն ուժի մեջ մտնելը որոշմամբ հաստատված պահանջներին չհամապատասխանող տեղեկատվական համակարգերը մինչև 2017 թվականի հուլիսի 31-ը պետք է համապատասխանեցվեն հաստատված պահանջներին, ուստի, առաջարկում ենք վերանայել նախագծի 5-րդ կետով նախատեսված ժամկետները:


	Չի ընդունվել
	Նախագծում նշված ժամկետը բավարար է պահանջի կատարումը ապահովելու համար

	
	
	3. Առաջարկում ենք N 2 հավելվածի 9-րդ կետում «սույն կարգով» բառերը փոխարինել «սույն պահանջներով» բառերով՝ հաշվի առնելով N 2 հավելվածի վերնագրի պահանջը:

Միաժամանակ՝ անհրաժեշտ է նախագիծը համապատասխանեցնել օրենսդրական տեխնիկայի կանոններին:
	Ընդունվել է


	Որոշման նախագծում կատարվել են համապատասխան փոփոխություններ 

	10

	ՀՀ պաշտպանության նախարարություն

	Դիտողություններ և առաջարկություններ չկան
	
	

	11
	ՀՀ սպորտի և երիտասարդական հարցերի նախարարություն

1/10/504-17

21.04.2017

	Դիտողություններ և առաջարկություններ չկան
	
	

	12
	ՀՀ տարածքային կառավարման եւ զարգացման նախարարություն
01/14.2/2461-17

21.04.2017
	1. Որոշման նախագծի 5-րդ կետը շարադրել հետևյալ խմբագրությամբ. «Մինչև սույն որոշումն ուժի մեջ մտնելը պետական մարմինների՝ սույն որոշմամբ հաստատված պահանջներին չհամապատասխանող տեղեկատվական համակարգերը պետք է համապատասխանեցվեն սույն որոշմամբ հաստատված պահանջներին՝ մինչև 2017 թվականի հուլիսի 31-ը: 


	Չի ընդունվել
	Որոշմամբ սահմանված է արտոնյալ ժամկետ տեղական ինքնակառավարման մարմինների համար

	
	
	2. Որոշման նախագծում ավելացնել նոր կետ՝ հետևյալ բովանդակությամբ. 
 «X. Առաջարկել տեղական ինքնակառավարման մարմիններին՝ 
1) սույն որոշմամբ հաստատված պահանջներին չհամապատասխանող տեղեկատվական համակարգերը համապատասխանեցնել սույն որոշմամբ հաստատված պահանջներին՝ մինչև 2017 թվականի դեկտեմբերի 31-ը:
2) «Ինտերնետ» ցանցի հետ համակցումն իրականացնել սույն որոշման հավելված 1-ով սահմանված կարգի համաձայն, իսկ վերջիներիս կողմից ծառայությունները կամ գործողությունները էլեկտրոնային ձևով մատուցելիս տեղեկատվական համակարգերում ներդնել և համապատասխան պայմանագրեր կնքել հավելված 2-ով սահմանված պահանջներին համապատասխանող բջջային էլեկտրոնային թվային ստորագրության օպերատորների հետ։»

	Չի ընդունվել
	Տեղական ինքնակառավարման մարմինները պարտավոր են հետևել ՀՀ կառավարության որոշման պահանջներին «Էլեկտրոնային փաստաթղթի եվ էլեկտրոնային թվային ստորագրության մասին» Հայաստանի Հանրապետության օրենքի 11.1 հոդվածի ուժով, որը ՀՀ կառավարությանը լիազորություն է սահմանում ընդունել համապատասխան պահանջներ, որոնք կիրառելի են նաև տեղական ինքնակառավարման մարմինների համար։

	13
	ՀՀ արտակարգ իրավիճակների նախարարություն

1/06.2/3996-17

21.04.2017

	Դիտողություններ և առաջարկություններ չկան
	
	

	14
	ՀՀ միջազգային տնտեսական ինտեգրման եւ բարեփոխումների նախարարություն
	Դիտողություններ և առաջարկություններ չկան
	
	

	15
	ՀՀ Տնտեսական զարգացման եւ ներդրումների նախարարություն

033/16339-17

25.04.2017

	Դիտողություններ և առաջարկություններ չկան
	
	

	16
	ՀՀ Էներգետիկ ենթակառուցվածքների եւ բնական պաշարների նախարարություն

03/08/2172-17

19.04.2017
	Դիտողություններ և առաջարկություններ չկան
	
	

	17
	










ՀՀ Տրանսպորտի, կապի եւ տեղեկատվական տեխնոլոգիաների նախարարություն

01/11.2/6559-17

21.04.2017

	Ներկայացված նախագծից հետևում է, որ բջջային էլեկտրոնային թվային ստորագրության հիմնական խնդիրը ֆիզիկական անձանց նույնականացումն է էլեկտրոնային թվային ծառայություններից օգտվելու համար, սակայն հաշվի առնելով, որ Հայաստանի Հանրապետությունում էլեկտրոնային թվային ստորագրության կիրառմամբ ծառայություններից հիմնականում օգտվում են իրավաբանական անձինք, իսկ ֆիզիկական անձինք այդ ծառայություններից գրեթե չեն օգտվում, ուստի նախագծի իրականացման համար նախատեսվող ծախսերը ներկայումս արդարացված չեն, և լրացուցիչ հիմնավորման կարիք ունեն.
Անհրաժեշտ է նաև հիմնավորման մեջ նշել 5 տարիների ընթացքում ծառայությունների և ծառայություններից օգտվողների տեսակարար կշռի կանխատեսումների վերաբերյալ տեղեկատվությունը.

Միաժամանակ, նախագծին կից ներկայացված իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին տեղեկանքում բացակայում է պետական մարմինների, հաճախորդների և օպերատորների համար նախատեսվող ծախսերի վերաբերյալ վերլուծությունը. 
Նկատի ունենալով, որ նախագծով ծառայությունների մատուցման համար բջջային օպերատորների կողմից պետք է իրականացվեն լրացուցիչ ծախսեր տեխնիկական վերազինման և նոր համակարգի ներդրման համար, իսկ նախագծով  հստակեցված չեն օպերատորների հետ հարաբերությունների բիզնես մոդելի, ծառայությունների գնագոյացման և փոխհատուցման մեխանիզմները, ուստի օպերատորների կողմից լրացուցիչ ծախսերի անհրաժեշտությունը հիմնավորված չէ.

Հաշվի առնելով, որ ներկայացված նախագծով բջջային օպերատորների մոտ նոր համակարգի ներդրման համար կառաջանա լրացուցիչ ծախսերի անհրաժեշտություն, նախագիծը ներկայացվել է նաև ՀՀ-ում բջջային ծառայություններ մատուցող օպերատորների քննարկմանը.

Ելնելով վերոգրյալից, խնդրում եմ ՀՀ վարչապետի 2017 թվականի ապրիլի 13-ի թիվ 02/36/9128-17 հանձնարարականի կատարման ժամկետը երկարացնել 15 օրով:

	Ընդունվել է ի գիտություն
	Տեղեկության համար նշենք, որ Հայաստանի Հանրապետությունում էլեկտրոնային թվային սոտարգրություն թողարկվում և կիրառվում է բացառապես ֆիզիկական անձանց կողմից։

 Ինչ վերաբերվում է կատարվող ծախսերի արդարացված լինելու հանգամանքին, ապա հարկ է նշել, որ սույն որոշման ընդունման պահանջը հստակ ամրագրված է ՀՀ և Եվրամիության միջև արդեն իսկ ստորագրված բյուջետային աջակցման դրամաշնորհային ծրագրի վերաբերյալ համաձայնագրով։ Այսպես, ծրագրի շրջանակներում համապատասխան թիրախային ցուցանիշների կատարման պարագայում 2018-2020թթ․ ընթացքում ՀՀ պետական բյուջեին կապահովի պետական բյուջեի եկամուտների ավելացում շուրջ 3.7 միլիոն եվրո գումարի  չափով։ Անհրաժեշտ է նշել, որ նախատեսվող բոլոր տեսակի միջոցառումների իրականացումը ֆինանսական տեսանկյունից պահանջում են զգալիորեն նվազ գումարների ներդրումների իրականացում։  Ավելին, որոշման ընդունման արդյունքում որևէ բջջային օպերատոր պարտավորված չի լինի իրականացնել պահանջվող միջոցառումները նշված ծառայությունները մատուցելու համար, քանզի վերջիններիս կողմից նման ծառայությունների մատուցումը իրականացվելու ազատ մրցակցության սկզբունքով, հաշվի առնելով վերջիններիս բիզնես շահերը։ 


	17/1
	ՀՀ Տրանսպորտի, կապի եւ տեղեկատվական տեխնոլոգիաների նախարարություն

01/11.2/7381-17

05.05.2017
	Ի կատարումն ՀՀ վարչապետի 2017 թվականի մայիսի 3-ի թիվ 
02/16.10/10450-17 հանձնարարականի՝ տեղեկացնում եմ, որ «Պետական մարմիններում էլեկտրոնային փաստաթղթերի և էլեկտրոնային թվային ստորագրությունների կիրառման կարգը հաստատելու և էլեկտրոնային թվային ստորագրության կիրառման պետական և տեղական ինքնակառավարման մարմինների կողմից մատուցվող ծառայությունները կամ գործողությունները էլեկտրոնային ձևով ձեռք բերելիս շահագործվող էլեկտրոնային համակարգերի տեխնիկական ընդհանուր պահանջները սահմանելու մասին» նախագիծը քննարկվել է կապի օպերատորների հետ:
Հաշվի առնելով օպերատորների կողմից ներկայացված կարծիքները ՀՀ տրանսպորտի, կապի և տեղեկատվական տեխնոլոգիաների նախարարությունում նախատեսվում է կազմակերպել քննարկում՝ բոլոր շահագրգիռ կողմերի մասնակցությամբ:
	Ընդունվել է ի գիտություն
	Աշխատանքային քննարկումների արդյունքում ներկայացվել են պարզաբանումներ

	18
	ՀՀ Սփյուռքի նախարարություն

01/16.1/825-17

14.04.2017

	Դիտողություններ և առաջարկություններ չկան
	
	

	19
	ՀՀ ազգային անվտանգության ծառայություն

11/326 
21.04.2017

	Դիտողություններ և առաջարկություններ չկան
	
	

	20
	ՀՀ ԿԱ Պետական եկամուտների կոմիտե

06/3-4/13799-17

21.04.2017

	Նախագծին կից ներկայացված չեն աշխատանքների իրականացման տեխնիկական բնութագրերը, որը հնարավորություն չի տալիս գնահատել դրանց ազդեցությունը ներկայումս գործող ՀՀ ԿԱ պետական եկամուտների կոմիտեի հարկային և մաքսային մարմիններում ներդրված էլեկտրոնային կառավարման համակարգերի վրա։

Հաշվի առնելով ՀՀ ԿԱ պետական եկամուտների կոմիտեի հարկային և մաքսային մարմիններում ներդրված համակարգերի, ենթահամակարգերի, իրավաբանական և ֆիզիկական անձանց մատուցվող էլեկտրոնային ծառայությունների ծավալները, համակարգերի միջև փոխգործակցությունն ապահովող ճարտարապետական կառուցվածքը, ինչպես նաև այն հանգամանքը, որ ներկայումս ՀՀ ԿԱ պետական եկամուտների կոմիտեի էլեկտրոնային կառավարման համակարգերում ինչպես ազգային, այնպես էլ ԵԱՏՄ համապատասխան նորմատիվ փաստաթղթերով սահմանված կարգով և ժամկետներում իրականացվում են անհրաժեշտ աշխատանքներ և համակարգերի փոփոխություններ, ներկայացված որոշման նախագծով սահմանված պահանջների ապահովումն անիրագործելի է առանց ժամկետների խախտման:

Որոշման նախագծով նախատեսված որոշ դրույթների կատարումը կարող է բերել ՀՀ ԿԱ ՊԵԿ համակարգերի անխափան աշխատանքի կախվածություն այլ համակարգերի աշխատանքից, որի դեպքում ՀՀ ԿԱ ՊԵԿ հարկային և մաքսային մարմինների կողմից մատուցվող ծառայությունների (այդ թվում` սահմանային անցումային կետերում կիրառվող ավտոմատացված համակարգերը) 24/7 ռեժիմով անխափան աշխատելու պարտադիր պահանջը հնարավոր չի լինի ապահովել։ Հաշվի առնելով վերոգրյալը կարող է անհրաժեշտություն առաջանալ ՀՀ ԿԱ ՊԵԿ համակարգերում իրականացվող փոփոխությունները նախագծել պահուստային ռեժիմով աշխատելու հնարավորության ապահովմամբ:

Անհրաժեշտ է նաև հաշվի առնել, որ ՀՀ ԿԱ ՊԵԿ կողմից էլեկտրոնային ծառայություններ մատուցող համակարգերի վրա որոշման նախագծով նախատեսված փոփոխությունների հավաստի գնահատում հնարավոր կլինի իրականացնել միայն խորը և բազմակողմանի վերլուծությունից, այդ թվում՝ նախագծի որոշակի դրույթների հստակեցումից հետո: Այս առումով նպատակահարմար ենք գտնում կազմակերպել բոլոր շահագրգիռ մարմինների համապատասխան մասնագետների հետ քննարկում, որից հետո հնարավոր կլինի ապահովել նախատեսվող աշխատանքների իրականացման ժամկետների և համակարգի փոփոխության համար անհրաժեշտ ֆինանսական միջոցների գնահատում` նկատի ունենալով նաև «Իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին» տեղեկանքում նախատեսված ծախսերի փոփոխության հնարավորությունը:

Հաշվի առնելով վերոգրյալը, առաջարկվում է որոշման նախագծում նախատեսել դրույթ, որով կսահմանվի, որ ՀՀ ԿԱ պետական եկամուտների կոմիտեի համար սույն որոշումն ուժի մեջ է մտնում ՀՀ ԿԱ պետական եկամուտների կոմիտեի և ՀՀ կառավարության աշխատակազմի կողմից սահմանված ներդրման ժամանակացույցով նախատեսված ժամկետներին համապատասխան:


	Ընդունվել է մասնակի
	Որոշման նախագծով ՀՀ ԿԱ պետական եկամուտների կոմիտեի համար սահմանվել է երկարաձգված արտոնյալ ժամկետ

	21
	ՀՀ ԿԱ անշարժ գույքի կադաստրի պետական կոմիտե

ՄՍ/2651-17

21.04.2017

	Դիտողություններ և առաջարկություններ չկան
	
	

	22
	ՀՀ ԿԱ Քաղաքաշինության պետական կոմիտե

01/16.3/2216-17

21.04.2017
	Դիտողություններ և առաջարկություններ չկան
	
	

	23
	ՀՀ ԿԱ միջուկային անվտանգության կարգավորման պետական կոմիտե

թիվ 02-Մ-46 գրություն 19.04.2016թ., 
	Դիտողություններ և առաջարկություններ չկան
	
	

	24
	ՀՀ քաղաքացիական ծառայության խորհուրդ

01/21/979-17

18.04.2017
	Դիտողություններ և առաջարկություններ չկան
	
	

	25
	ՀՀ ԿԱ քաղաքացիական ավիացիայի գլխավոր վարչություն

1.1/41/795-17

18.04.2017

	Դիտողություններ և առաջարկություններ չկան
	
	

	26
	ՀՀ ԿԱ պետական գույքի կառավարման վարչություն

01/13.22/2325-17

20.04.2017
	Դիտողություններ և առաջարկություններ չկան
	
	

	27
	ՀՀ ոստիկանություն

24/927

20.04.2017
	Դիտողություններ և առաջարկություններ չկան
	
	

	28
	Երեւանի քաղաքապետարան

01/7-22481h

20.04.2017
	Որոշման վերնագրում կատարել լրացում՝ «ու Հայաստանի Հանրապետության կառավարության 2005 թվականի օգոստոսի 4-ի N1595-Ն որոշումն ուժը կորցրած ճանաչելու բառերով»
	
	
	
	
	

	29
	ՀՀ Կենտրոնական բանկ
15.1-04/000340-17

26.04.2017
	Ներկայումս «Հարկերի մասին», «Դատական ակտերի հարկադիր կատարման մասին» ՀՀ օրենքի և այլ իրավական ակտերի համաձայն, էլեկտրոնային եղանակով կատարվում է տեղեկատվության փոխանակում պետական և տեղական ինքնակառավարման մարմինների և առևտրային բանկերի միջև, որը իրականացվում է Հայաստանի Հանրապետության կենտրոնական բանկի CBANet  համակարգչային ցանցի միջոցով, անվտանգության համապատասխան ընթացակարգերի կիրառմամբ: 

Միևնույն ժամանակ, ՀՀ կառավարության 2017 թվականի փետրվարի 16-ի թիվ 192Ն-որոշման համաձայն կարգավորվում են պետական և տեղական ինքնակառավարման մարմինների կողմից էլեկտրոնային եղանակով պահպանվող և մշակվող անձնական տվյալներն էլեկտրոնային եղանակով պետական և տեղական ինքնակառավարման մարմինների միջև, ինչպես նաև Հայաստանի Հանրապետության ռեզիդենտ իրավաբանական անձանց փոխանցելու և տվյալների բազաները փոխկապակցելու հետ կապված գործընթացը: 

Հաշվի առնելով վերը նշվածը՝ Նախագծում անհրաժեշտ է հստակ սահմանել Հայաստանի Հանրապետության կենտրոնական բանկի CBANet ցանցի միջոցով ֆինանսական կազմակերպությունների և գերատեսչությունների միջև տեղեկատվության փոխանակման հնարավորության մասին, որի դեպքում կկիրառվեն Հայաստանի Հանրապետության կենտրոնական բանկի նորմատիվ իրավական ակտերով սահմանված պահանջները:   
Հայաստանի Հանրապետության կենտրոնական բանկը հայտնում է իր պատրաստակամությունը նշված հարցերը քննարկելու և հնարավոր լուծումներ գտնելու կապակցությամբ:


	Ընդունվել է ի գիտություն։


	Ներկայացված խնդիրները դուրս են որաշման նախագծի կարգավորման դաշտից։

	30
	ՀՀ գլխավոր դատախազություն
	Դիտողություններ և առաջարկություններ չկան
	
	

	31
	ՀՀ ազգային վիճակագրական ծառայություն

5-2-688

21.04.2017
	1. Նախագծի վերնագրում «սահմանելու» բառից հետո առաջարկվում է լրացնել «և Հայաստանի Հանրապետության կառավարության 2005 թվականի օգոստոսի 4-ի N1595-Ն որոշումն ուժը կորցրած ճանաչելու» բառերը՝ նկատի ունենալով «Իրավական ակտերի մասին» Հայաստանի Հանրապետության օրենքի 40-րդ հոդվածի 1-ին մասի պահանջները, որոնց համաձայն՝ իրավական ակտի վերնագիրը պետք է համապատասխանի իրավական ակտի բովանդակությանը և հակիրճ տեղեկատվություն պարունակի դրա կարգավորման առարկայի մասին: 

	Ընդունվել է 
	Որոշման նախագծում կատարվել են համապատասխան փոփոխություններ

	
	
	2. Նախագծի 4-րդ կետում «ֆինանսների նախարարությանը» և 6-րդ կետում «աշխատակազմերին» բառերն առաջարկվում է համապատասխանաբար փոխարինել «ֆինանսների նախարարին» և «աշխատակազմերի ղեկավարներին» բառերով՝ նկատի ունենալով Հայաստանի Հանրապետության Նախագահի 2007 թվականի հուլիսի 18-ի N174-Ն հրամանագրի պահանջները:
	Չի ընդունվել


	Իրավական ակտերի պետական փորձաքննություն իրականացնող լիազոր մարմինը նման պահանջ չի դրել 

	
	
	3. Նախագծի 5-րդ կետի համաձայն՝ մինչև սույն որոշումն ուժի մեջ մտնելը պետական և տեղական ինքնակառավարման մարմինների սույն որոշմամբ հաստատված պահանջներին չհամապատասխանող տեղեկատվական համակարգերը պետք է համապատասխանեցվեն սույն որոշմամբ հաստատված պահանջներին: Նշված կետն առաջարկվում է խմբագրել, քանի որ այն հակասում է «Իրավական ակտերի մասին» Հայաստանի Հանրապետության օրենքի 46-րդ հոդվածի 3-րդ մասի պահանջներին, որոնց համաձայն՝ «Իրավական ակտերի մասին» Հայաստանի Հանրապետության օրենքով սահմանված կարգով չհրապարակված կամ ուժի մեջ չմտած նորմատիվ իրավական ակտերն իրավաբանական ուժ չունեն (իրավական հետևանքներ չեն առաջացնում և իրավահարաբերությունների կարգավորման համար իրավական հիմք չեն):

	Չի ընդունվել


	Նշված պահանջը գործելու է սույն որոշման նախագիծը հրապարակելուց հետո։

	
	
	4. Նախագծի 7-րդ կետում առաջարկվում է նշել Հայաստանի Հանրապետության կառավարության 2005 թվականի օգոստոսի 4-ի N1595-Ն որոշման լրիվ անվանումը՝ համաձայն «Իրավական ակտերի մասին» Հայաստանի Հանրապետության օրենքի 43-րդ հոդվածի 1-ին մասի պահանջների:
	Ընդունվել է 
	Որոշման նախագծում կատարվել են համապատասխան փոփոխություններ

	
	
	5. Նախագծի 1-ին կետով հաստատվող Հավելվածի 1-ի (այսուհետ՝ Հավելված 1) 3-րդ և 7-րդ կետերն առաջարկվում է խմբագրել, քանի որ դրանք չեն համապատասխանում Հայաստանի Հանրապետության Սահմանադրության 6-րդ հոդվածի 2-րդ մասի պահանջներին, որոնց համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր:

	Ընդունվել է 
	Որոշման նախագծում կատարվել են համապատասխան փոփոխություններ

	
	
	6. Հավելված 1-ի 9-րդ կետում «բաժնետիրական» բառից հետո առաջարկվում է լրացնել «ընկերության» բառը:

	Ընդունվել է 
	Որոշման նախագծում կատարվել են համապատասխան փոփոխություններ

	
	
	7. Նախագծի 2-րդ կետով հաստատվող հավելվածի 2-ի 3-րդ կետի 2-րդ ենթակետում «Հայաստանի Հանրապետության» բառերից հետո առաջարկվում է լրացնել «կառավարությանն առընթեր Հայաստանի Հանրապետության ոստիկանության» բառերը:
	Չի ընդունվել
	ՀՀ նույնականացման քարտերը տրամադրվում են Հայաստանի Հանրապետության անունից

	
	
	8. Նախագծի հավելվածների համարակալումն առաջարկվում է վերանայել, քանի որ նախագծում առկա է երկու հավելված 1:

	Ընդունվել է 
	Որոշման նախագծում կատարվել են համապատասխան փոփոխություններ

	32
	ՀՀ կենտրոնական ընտրական հանձնաժողով

	Դիտողություններ և առաջարկություններ չկան
	
	

	33
	ՀՀ վերահսկիչ պալատ

ՎՊԵ-37

25.04.2017

	Դիտողություններ և առաջարկություններ չկան
	
	

	34
	
ՀՀ Մարդու իրավունքների պաշտպան
01/13.3/1416-17

26.04.2017
	1. Ըստ Նախագծին կից ներկայացված հիմնավորումների՝ Նախագծի կարգավորման նպատակն է ՀՀ պետական և տեղական ինքնակառավարման մարմինների համար սահմանել էլեկտրոնային ծառայությունների մատուցման պարագայում ինտեգրման միասնական ընթացակարգեր և տեխնիկական չափորոշիչներ։ Ըստ Նախագծի Հավելված 1-ի 1-ին և 2-րդ կետերի՝ Նախագծով սահմանվում են պետական մարմիններում, այդ թվում՝  պատվիրակված լիազորությունների շրջանակներում այլ անձանց կողմից կառավարվող տեղեկատվական համակարգերում էլեկտրոնային փաստաթղթերի և էլեկտրոնային թվային ստորագրությունների կիրառման առանձնահատկությունները: Իսկ Նախագծի 6-րդ կետով առաջարկվում է Հայաստանի Հանրապետության Սահմանդրությամբ սահմանված և օրենքներով ստեղծված պետական կառավարման մարմինների աշխատակազմերին  «Ինտերնետ» ցանցի հետ համակցումն իրականացնել սույն որոշման Հավելված 1-ով սահմանված կարգի համաձայն, իսկ վերջիներիս կողմից ծառայությունները կամ գործողությունները էլեկտրոնային ձևով մատուցելիս տեղեկատվական համակարգերում ներդնել և համապատասխան պայմանագրեր կնքել հավելված 2-ով սահմանված պահանջներին համապատասխանող բջջային էլեկտրոնային թվային ստորագրության օպերատորների հետ։ Միաժամանակ, Նախագծի Հավելվածի 1-ի 9-րդ կետը սահմանում է, որ պետական մարմիններում «Ինտերնետ» ցանցի միջոցով տեղեկատվական համակարգերում ստացվող էլեկտրոնային փաստաթղթերը համարվում են պատշաճ ստորագրված, եթե տվյալ փաստաթղթին այն ստորագրող անձի կողմից կցված է Հայաստանի Հանրապետության հավաստագրման կենտրոնի՝ «Էլեկտրոնային կառավարման ենթակառուցվածքների ներդրման գրասենյակ» փակ բաժնետիրական ընկերության կողմից ժամանակի դրոշմով թողարկված վավեր հավաստագիրը: Նման փաստաթղթերը հավասարեցվում են թղթային կրիչի վրա ստորագրված փաստաթղթի հետ:
Սակայն հաշվի առնելով Մարդու իրավունքների պաշտպանի գործունեության առանձնահատկությունները՝ նշված կարգավորումները կարող են վիճահարույց լինել քաղաքացիների դիմումներն առցանց կամ էլ. փոտով ընդունելու պարագայում կիրառելու, ինչպես նաև Մարդու իրավունքների պաշտպանի անկախության երաշխիքների ապահովման տեսանկյունից: 

ՀՀ Սահմանադրության 191-րդ հոդվածի համաձայն՝ Մարդու իրավունքների պաշտպանն անկախ պաշտոնատար անձ է, որը հետևում է պետական և տեղական ինքնակառավարման մարմինների ու պաշտոնատար անձանց, իսկ Մարդու իրավունքների պաշտպանի մասին օրենքով սահմանված դեպքերում` նաև կազմակերպությունների կողմից մարդու իրավունքների և ազատությունների պահպանմանը, նպաստում է խախտված իրավունքների և ազատությունների վերականգնմանը, իրավունքներին ու ազատություններին առնչվող նորմատիվ իրավական ակտերի կատարելագործմանը: Մարդու իրավունքների պաշտպանի անկախության երաշխիքները սահմանված են «Մարդու իրավունքների պաշտպանի մասին» ՀՀ սահմանադրական, ինչպես նաև մի շարք այլ օրենքներով: Մարդու իրավունքների պաշտպանի, որպես մարդու իրավունքների պաշտպանության ազգային հաստատության անկախության անհրաժեշտության մասին նշվում է նաև մի շարք միջազգային փաստաթղթերում, այդ թվում Գլխավոր ասամբլեայի կողմից 1993 թվականի դեկտեմբերի 20-ին ընդունված թիվ 48/134 բանաձևում, որն ամրագրում է ազգային հաստատությունների կարգավիճակի (Փարիզյան սկզբունքներ), ԵԽԽՎ-ի կողմից ընդունված  1615(2003) հանձնարարականում և այլն:

2015 թվականի սահմանադրական փոփոխությունների արդյունքում ՀՀ Սահմանադրությամբ ամրագրվեց Մարդու իրավունքների պաշտպանին դիմելու յուրաքանչյուր անձի բացարձակ իրավունքը (ՀՀ Սահմանադրության 52-րդ հոդված):  Ըստ «Մարդու իրավունքների պաշտպանի մասին» ՀՀ սահմանադրական օրենքի՝ բողոք ներկայացնելու ժամկետները և պահանջները սահմանող 17-րդ հոդվածի 4-րդ մասի՝ Մարդու իրավունքների պաշտպանին ուղղված բողոքը պետք է լինի ստորագրված` ներառելով բողոք ներկայացնող անձի ազգանունը, անունը, բնակության վայրը (հասցեն) կամ իրավաբանական անձի անվանումը, գտնվելու վայրը և հետադարձ կապի վերաբերյալ տվյալներ: Օրենքով բողոքի ներկայացման համար որևէ այլ հատուկ ձև չի սահմանվում: Ավելին, նշված հոդվածի 5-րդ մասի համաձայն՝ առցանց բողոքների ներկայացման կարգը հաստատում է Մարդու իրավունքների պաշտպանը: Սույն կարգավորումները պայմանավորոված են այն հանգամանքով, որ ՀՀ մարդու իրավունքների պաշտպանին դիմելը պետք է լինի դյուրին և հասանելի յուրաքանչյուրի համար:

Ելնելով վերոգրյալից՝ գտնում ենք, որ Նախագծով առաջարկվող կարգավորումների պարագայում կարող է սահմանափակվել անձանց՝ ՀՀ մարդու իրավունքնների պաշտպանի դիմելու իրավունքը: 


	Ընդունվել է ի գիտություն
	Առաջարկվող կարգավորումը որևէ կերպ չի կարող սահմանափակող դիտարկվել, քանզի այն որևէ կերպ խոչընդոտ չի ստեղծում կամ պարզ թղթային եղանակով ներկայացված փաստաթղթերը ընդունելու և դրանք մշակելու համար։ 

Հայաստանի Հանրապետության գործող օրենսդրության համաձայն էլեկտրոնային թվային ստորագրությամբ վավերացված էլեկտրոնային փաստաթուղթը հավասարեցված է թղթային եղանակով ստորագրված փաստաթղթին։

Ինչ վերաբերվում է Մարդու իրավունքների պաշտպանին ուղղված բողոքը ստորագրված` ներառելով բողոք ներկայացնող անձի ազգանունը, անունը, բնակության վայրը (հասցեն) կամ իրավաբանական անձի անվանումը, գտնվելու վայրը և հետադարձ կապի վերաբերյալ տվյալները նշելու պահանջը, ապա տեխնիկապես որևէ խոճընդոտ չի կարող դիտարկվել էլեկտրոնային հարթակի միջոցով մատուցովղ էլեկտրոնային դիմում ուղարկելու համար էլեկտրոնային հարթակում պարտադիր լրացման դա՛տեր նախատեսել նշված տեղեկությունները դիմողի կողմից լրացնելու համար:

Հետևաբար, առաջարկվող կարգավորումները չեն կարող  սահմանափակվել անձանց՝ ՀՀ մարդու իրավունքնների պաշտպանի դիմելու իրավունքը՝ անձիք կարող են շարունակել պարզ թղթային եղանակով դիմումներ ստորագրել և ներկայացնել Մարդու իրավունքների պաշտպանին: 

	ՀՀ հանրային հեռուստառադիոընկերության խորհուրդ

	Տարընթերցումներից ծուսափելու նպատակով առաջարկում ենք որոշման 3-րդ կետում «պետական մարմինները» արտահայտությունից առաջ ավելացնել «էլեկտրոնային ծառայություններ մատուցող» արտահայտությունը 
	Չի ընդւոնվել
	Ակնհայտ է, որ առաջարկվող կարագավորումը վերաբերվում է միայն այն դեպքերին, երբ մատուցվում է էլեկտրոնային ծառայություն 

	ՀՀ հանրային ծառայությունները կարգավորող հանձնաժողով


ՌՆ/2.3-60/261-17

21.04.2017
	ՀՀ կառավարության որոշմամբ նախատեսվող՝ համակարգի ներդրման  հետ կապված կարգավորումներն անորոշ են։ Մասնավորապես, նախագծից միանշանակ չի հետևում, թե ինչպիսի էլեկտրոնային համակարգ պետք է ստեղծվի և շահագործվի պետական մարմնի կողմից, համապատասխան ծրագրի տեխնիկական չափանիշները կիրառական առումով  որքանով կարող են համադրվել մեր մարմնում գործող պաշտոնական ինտերնետային կայքի տեխնիկական հնարավորությունների հետ, և ըստ այդմ՝ որքան կարող է կազմել համակարգի ներդրման համար պահանջվող ամբողջ գումարը։ Հակառակ դեպքում, կարող է առաջանալ նաև պետական մարմնի կողմից նախագծի 3-րդ կետով սահմանված ժամկետը երկարաձգելու համար դիմելու հնարավորության կամ ի սկզբանե երկար ժամկետ սահմանելու հարցի կարգավորման անհրաժեշտություն՝ նախագծով սահմանված պահանջը լիարժեք ապահովելու համար։ 

      Ուստի, առկա անորոշության պարագայում, ինչպես նաև հաշվի առնելով, որ Հայաստանի Հանրապետության պետական բյուջեից հանձնաժողովին հատկացվող պահպանման ծախսերի տարեկան մեծությունը ձևավորվում է «Հանրային ծառայությունները կարգավորող մարմնի մասին» ՀՀ օրենքի 16-րդ հոդվածի համաձայն և արդեն իսկ ձևավորված գումարը հնարավոր չէ փոփոխել, առաջանում է հարց՝ արդյոք հանձնաժողովին 2017թ. պետական բյուջեով հատկացված ֆինանսական միջոցները բավարար են նախագծի 3-րդ կետով նախատեսված վճարումներն իրականացնելու համար, թե ոչ։ Հետևաբար, նշված հարցերը հստակեցնելու, ուստի և  նախագծով առաջարկվող համակարգը պատշաճ գործարկելու համար առաջարկվում է մանրամասնել և լրամշակել այն։
      Հարկ է նշել, որ վերը նշված նախագիծը քննարկվել է նաև շարժական բջջային կապի օպերատորների հետ և բջջային էլեկտրոնային թվային ստորագրության ծառայությունների ներդրմանը վերաբերող դրույթների մասով վերջիններիս մոտ  առաջացել են բաժանորդների տվյալների անվտանգությանը, համակարգի ներդրմանը և դրա համար անհրաժեշտ ծախսերին, ծրագրային ինտեգրմանը և այլ հարցերի վերաբերյալ մի շարք առանցքային հարցադրումներ։ Ուստի դրանց վերաբերյալ պարզաբանումներ ստանալու և, անհրաժեշտության դեպքում, նախագիծը լրամշակելու համար առաջարկում ենք նախագիծը քննարկել շարժական բջջային կապի օպերատորների ներկայացուցիչների հետ
	Ընդունվել է ի գիտություն
	Որոշման նախագծի առարկան չի հանդիսանում համակարգի ստեղծումը։
Էլեկտրոնային ծառայություններ մատուցելու պարագայում ինտեգրման աշխատանքների ֆինանսավորման առումով նախատեսված է որոշակի կարգավորում՝ շահագրգիռ մարմինները պետք է ներկայացնեն համապատասխան հայտեր ՀՀ ֆինանսների նախարարություն։

Շարժական կապի օպերատորների հետ նշված հարցերը ժամանակին քննարկվել են։ Ներկայումս շարժական օպերատորներից ՄՏՍ Հայաստան ընկերությունը թեստային եղանակով իրականացրել է ինտեգրման աշխատանքներ։ Նշված ծառայությունների մրցակցային մատուցման համար շարժական օպերատորների ներգրավումը նախատեսվում է իրականացնել կամավորության սկզբունքով՝ բիզնես որոշումներ կայացնելու արդյունքում։  

Աշխատանքային քննարկումների արդյունքում ներկայացվել են պարզաբանումներ

	37
	ՀՀ դատական դեպարտամենտ

	Դիտողություններ և առաջարկություններ չկան
	
	

	38
	ՀՀ տնտեսական մրցակցության պաշտպանության պետական հանձնաժողով

ԱՇ/3.2-34/166-17

21.04.2017

	Հայաստանի Հանրապետության տնտեսական մրցակցության պաշտպանության պետական հանձնաժողովն ուսումնասիրել է «Պետական մարմիններում էլեկտրոնային փաստաթղթերի և էլեկտրոնային թվային ստորագրությունների կիրառման կարգը հաստատելու և էլեկտրոնային թվային ստորագրության կիրառմամբ պետական և տեղական ինքնակառավարման մարմինների կողմից մատուցվող ծառայությունները կամ գործողությունները էլեկտրոնային ձևով ձեռք բերելիս շահագործվող էլեկտրոնային համակարգերի տեխնիկական ընդհանուր պահանջները սահմանելու մասին» ՀՀ կառավարության որոշման նախագիծը (այսուհետ` Նախագիծ): Նախագծի 6-րդ կետով նախատեսվում է առաջարկել Հայաստանի Հանրապետության Սահմանդրությամբ սահմանված և օրենքներով ստեղծված պետական կառավարման մարմինների աշխատակազմերին՝ «Ինտերնետ» ցանցի հետ համակցումն իրականացնել որոշման հավելված 1-ով սահմանված կարգի համաձայն, իսկ վերջիներիս կողմից ծառայությունները կամ գործողությունները էլեկտրոնային ձևով մատուցելիս տեղեկատվական համակարգերում ներդնել և համապատասխան պայմանագրեր կնքել հավելված 2-ով սահմանված պահանջներին համապատասխանող բջջային էլեկտրոնային թվային ստորագրության օպերատորների հետ։ Այդ կապակցությամբ հարկ է նշել, որ Հայաստանի Հանրապետության Սահմանադրության 122-րդ հոդվածը սահմանում է ինքնավար մարմիններին վերաբերող դրույթներ, որոնցում օգտագործվում է «ինքնավար մարմին», իսկ մի շարք այլ իրավական ակտերում` «օրենքով ստեղծված մշտապես գործող մարմին» հասկացությունը: Ինչ վերաբերում է «օրենքով ստեղծված պետական կառավարման մարմին» հասկացությանը, ապա իրավական ակտերով նման հասկացություն նախատեսված չէ, ուստի պարզ չէ, թե արդյոք Նախագծի 6-րդ կետով սահմանված նորմը վերաբերում է  Հայաստանի Հանրապետության Սահմանադրության 122-րդ հոդվածով սահմանված ինքնավար մարմիններին, թե ոչ: Հաշվի առնելով վերոգրյալը` առաջարկում ենք Նախագծի 6-րդ կետով սահմանված դրույթը հստակեցնել:

	Չի ընդունվել
	Որոշման կարգավորման առարկա չի հանդիսանում Սահնամանդրության նորմերի հստակեցումը

	39
	ՀՀ հեռուստառադիոյի ազգային հանձնաժողով

01-157

19.04.2017
	Դիտողություններ և առաջարկություններ չկան
	
	

	40
	ՀՀ հատուկ քննչական ծառայություն

18-2693գ-17

18.04.2017

	Դիտողություններ և առաջարկություններ չկան
	
	

	41
	Բարձրաստիճան պաշտոնատար անձանց էթիկայի հանձնաժողով

01/25-17

20.04.2017

	Դիտողություններ և առաջարկություններ չկան
	
	

	42
	ՀՀ քննչական կոմիտե

08/22/2791-17

18.04.2017
	Դիտողություններ և առաջարկություններ չկան
	
	

	43


	Բջջային հեռախոսային օպերատորներ և մասնավոր հատվածի շահագրգիռ անձիք
	Նախագծի վերնագիրն առաջարկում ենք շարադրել հետևյալ խմբագրությամբ. «Պետական և տեղական ինքնակառավարման մարմիններում էլէկտրոնային փաստաթղթերի և էլեկտրոնային թվային ստորագրությունների կիրառման կարգը սահմանելու, էլեկտրոնային թվային ստորագրության կիրառմամբ պետական և տեղական ինքնակառավարման մարմինների կողմից մատուցվող ծառայությունները կամ գործողությունները էլեկտրոնային ձևով և/կամ առցանց ձեռք բերելիս շահագործվող  էլեկտրոնային համակարգերի տեխնիկական ընդհանուր պահանջները սահմանելու և ՀՀ կառավարության 2005 թվականի N 1595-Ն որոշումն ուժը կորցրած ճանաչելու մասին»

	Չի ընդունվել
	Նման ձևակերպում՝ «և/կամ» չի թույլատրվում ՀՀ օրենսդրությամբ



	
	
	Համաձայն «Իրավական ակտերի» մասին ՀՀ օրենքի 39 հոդվածի՝ իրավական ակտում օրենքի անվանումը հիշատակելիս, պետք է հիշատակվի նաև օրենքի ընդունման տարին, ամիսը, ամսաթիվը և թիվը, այսինքն՝ տվյալ օրենքի համարը, ուստի Նախագծի նախաբանում առաջարկում ենք օրենքը հիշատակելիս պահպանել նշված կանոնները:


	Չի ընդունվել
	 «Իրավական ակտերի մասին» ՀՀ օրենքը նման պարտադիր պահանջ չի սահմանում և այն բացարձակապես անհրաժեշտ չէ։ Բացի դրանից, նախագիծը ենթարկվել է իրավական փորձաքննության ՀՀ արդարադատության  նախարարության կողմից և ստացվել է ՀՀ կառավարության իրավաբանական վարչության դրական եզրակացությունը․  

	
	
	Նախագծում ամենուր, որտեղ նշված են «պետական մարմիններ» բառերը, ավելացնել նաև տեղական ինքնակառավարման մարմինները:


	Չի ընդունվել
	Օրենքը նման լիազորություն տվյալ դեպքում չի սահմանում ՀՀ կառավարությանը 

	
	
	Նախագծի 1-ին կետում «էլեկտրոնային փաստաթղթերի» բառերից հետո ստորակետ դնել և ավելացնել «նույնականացման» բառերը:


	Չի ընդունվել
	Օրենքը նման լիազորություն տվյալ դեպքում չի սահմանում ՀՀ կառավարությանը 

	
	
	Նախագծի 3-րդ կետի վերաբերյալ ունենք հետևյալ դիտողություններն ու առաջարկությունները.

 պետական մարմինների կողմից էլեկտրոնային թվային ստորագրության կիրառմամբ ֆիզիկական և իրավաբանական անձանց  «Ինտերնետ» ցանցով էլեկտրոնային ծառայությունների մատուցման հասանելիություն ապահովելու նպատակով նշված  ժամկետը կարծում ենք ոչ իրատեսական, քանի որ շատ կարճ է և համընկնում է արձակուրդների շրջանի հետ, ուստի առաջարկում ենք երկարաձգել այն մինչև 2017 թվականի դեկտեմբերի 31:

Պետական մարմինները պետք է պայմանագրեր կնքեն ոչ միայն բջջային էլեկտրոնային թվային ստորագրության օպերատորների հետ, այլև հավաստագրման կենտրոնի՝ «ԷԿԵՆԳ» ՓԲԸ-ի հետ  նույնականացման քարտի վերաբերյալ, ինչպես նաև առաջարկում ենք սահմանել, որ բոլոր էլեկտրոնային ծառայություններ մատուցող հարթակները պարտադիր կերպով պետք է անձանց հնարավորություն տան ծառայություններից օգտվել ինչպես բջջային թվային էլեկտրոնային ստորագրության (Mobile ID), այնպես էլ նույնականացման քարտի միջոցով:


	Ընդունվել է մասնակի

Չի ընդունվել
	Ժամկետների մասով կատարվել է որոշակի փոփոխություն, սակայն ը մինչև ակտի ընդունումը կհստակեցվեն ըստ անհրաժեշտության

Ոչ բջջային թվային ստորագրության օպերատոր է հանդիսանում «ԷԿԵՆԳ»-ը և վերջինս պետական մարմիններին սույն ակտից բխող ծառայությունների մատուցում չի նախատեսում՝ մարմինները ինքնուրույն պետք է ինտեգրեն նույնականացման քարտի ճանաչման և ստուգման ծրագրային լուծումը։

Միանշանակ որոշման նախագծի Հավելված 2-ի 4-րդ կետը հստակ սահմանում է պահանջ՝ քաղաքացիները պետք է հնարավորություն ունենան միաժամանակ օգտվել երկու տարբերակներից որևէ մեկով՝ և նույնականացման քարտով, և բջջային ստորագրությամբ նույնականացման և ստորագրությամբ։     

	
	
	Նախագծի 4-րդ կետում նշված ամսաթիվը ևս համարում ենք ոչ իրատեսական, քանի որ դեռ պարզ չէ, թե երբ կընդունվի և ուժի մեջ կմտնի Նախագիծը: Ուստի առաջարկում ենք կոնկրետ ամսաթիվ նշելու փոխարեն սահմանել Նախագծով սահմանված որոշման ուժի մեջ մտնելու պահից 90-օրյա ժամկետ, բայց ոչ ուշ, քանի 2017 թվականի դեկտեմբերի 31-ը: 

	Ընդունվել է ի գիտություն


	Ժամկետները մինչև ակտի ընդունումը կհստակեցվեն ըստ անհրաժեշտության



	
	
	Նախագծի 6-րդ կետում «սահմանադրության» բառը պետք է գրել մեծատառով: Նախագծի 6-րդ կետի հետ կապված ունենք նույն առաջարկը, որը նշված է սույն գրության 5-րդ կետի 2-րդ ենթակետում՝պայմանագրեր պետք է կնքել նաև հավաստագրման կենտրոնի հետ:


	Ընդունվել է մասնակի
	Սահմանադրությունը մեծատառաով ամրագրվելը ընդունվել է։

Ոչ բջջային թվային ստորագրության օպերատոր է հանդիսանում «ԷԿԵՆԳ»-ը։ 

«ԷԿԵՆԳ»-ը պետական մարմիններին ծառայություններ չի նախատեսում մատուցել։



	
	
	Հավելված 1-ի վերնագրում առաջարկում ենք ավելացնել տեղական ինքնակառավարման մարմինները:


	Չի ընդունվել
	Օրենքը նման լիազորություն չի սահմանում ՀՀ կառավարությանը 

	
	
	Նախագծում ամենուր օգտագործվում է «խիստ նույնականացում» եզրույթը, սակայն այս ոլորտը կարգավորող այլ իրավական ակտերից մեզ հայտնի է նույնականացման գործընթացը: Եթե Նախագծի հեղինակները տարբերակում են խիստ նույնականացումը նույնականացումից, ապա պետք է այն սահմանել:


	Ընդունվել է ի գիտություն


	Խիստ նույնականացման եզրույթի նվազագույն պահանջը ամրագրված է Հավելված 2-ի 3-րդ կետի 6-րդ մասով՝ անհրաժեշտ է նույնականացումը իրականցնել հավաստագրման կենտրոնի կողմից հանրային բանալիների ենթակառուցվածքի կիրառմամբ, ինչը ՀՀ-ի պարագայում ենթադրում է բազմաֆակտորային եղանակով նույնականացում (ID իր անձնական տվյալներով որպես կրիչ + անհատական PIN կոդ + ՀԾՀ) կամ բջջային ստորագրության պարագայում՝ որոշակի հեռախոսահամար + անհատական PIN կոդ  + ՀԾՀ։  

Միևնույն ժամանակ ըստ անհրաժեշտության կարող է դիտարկվել նման սահմանում ամրագրելը։ 

Միջազգային պրակտիկայում գաղտնագրված եղանակով «խիստ նույնականացում» տերմինը նշանակում է երկու և ավել իրարից անկախ եղանակներով/միջոցներով (multi-factor category authtentication) անձի նույնականացում։   Տեղեկության համար նշենք՝ «Strong authentication is a commonly-used term that is largely without a standardized definition. According to the European Central Bank (and the many organizations that follow its guidelines), strong authentication combines at least two mutually-independent factors so that the compromise of one method should not lead to the compromise of the second.»



	
	
	Հավելված 1-ի 10-րդ կետում առաջարկում ենք հստակեցնել «ժամանակի դրոշմ» արտահայտությունը: Քանի որ հաջորդ կետում օգտագործվում է «էլեկտրոնային ժամանակ» հասկացությունը, ուստի խնդրում ենք նշել այստեղ ևս խոսքը գնում է էլեկտրոնային ժամանակի դրոշմի մասին:


	Ընդունվել է 
	Նախագծում կատարվել է լրացում

	
	
	Հավելված 1-ի 12-րդ կետի 2-րդ նախադասությունում «էլեկտրոնային թվային» բառերից հետո առաջարկում ենք ավելացնել «ստորագրության» բառերը


	Ընդունվել է
	Նախագծում կատարվել է լրացում

	
	
	Հավելված 1-ի 13-րդ կետում «փաստաթուղթը» բառից առաջ ավելացնել «էլեկտրոնային» բառը:


	Ընդունվել է
	Նախագծում կատարվել է լրացում

	
	
	Հավելված 1-ի 14-րդ կետում «անհատի» բառը առաջարկում ենք փոխարինել «պաշտոնատար անձի» բառերով:


	Չի ընդունվել
	ՀՀ-ում հավաստագրերը թողարկվում են ոչ թե պաշտոնական անձանց, այլ անհատների։ Հետևաբար, հավաստագրով ստուգվում է ոչ թե անձի պաշտոնը այլ անհատը

	
	
	Հավելված 2-ի վերնագրում և 1-ին կետում «էլեկտրոնային ձևով» բառերից հետո առաջարկում ենք ավելացնել «և/կամ առցանց» բառերը:


	Չի ընդունվել
	Նման ձևով սահմանում ՀՀ օրենսդրությամբ չի թույլատրվում։ «Էլեկտրոնային» եզրույթը ներառում է նաև «առցանց» եզրույթը՝ այն չի կարող գոյություն ունենալ ոչ էլեկտրոնային եղանակով։



	
	
	Հավելված 2-ի 3-րդ կետի 1-ին ենթակետում սահմանված է հավաստագրման կենտրոնը, սակայն հավաստագրման կենտրոնի հասկացությունն արդեն իսկ կա «էլեկտրոնային փաստաթղթի և էլեկտրոնային թվային ստորագրության մասին» Հայաստանի Հանրապետության օրենքում: Արդյոք կարիք կա այստեղ ևս սահմանել?


	Ընդունվել է ի գիտություն
	Օրենքով սահմանվում է ընդհանրապես հավաստագրման կենտրոնի հասկացությունը։ Ըստ օրենքի կարող են գործել բազմաթիվ հավաստագրման կենտրոններ։ Այստեղ որոշակի հավաստագրման կենտրոնի անվանումը սահմանվում է սույն որոշման պահանջների կիրառելու տեսանկյունից։ 



	
	
	Հավելված 2-ի 3-րդ կետի 2-րդ ենթակետում նշված է, որ ապրանքային նշանները պատկանում են ԷԿԵՆԳ-ին, ուստի պետք է ինչ որ կերպ կարգավորել տվյալ ապրանքային նշանները այլ պետական և տեղական ինքնակառավարման մարմինների կողմից օգտագործելու իրավունք տրամադրելու հետ կապված հարցերը:


	Ընդունվել է ի գիտություն
	Հարցը ավելի շատ տեխնիկական բնույթ ունի, ԷԿԵՆԳ-ի բաժնետերը իրավասու է ընկերության համաձայնության պարագայում իր ակտով սահմանել որոշակի ռեժիմ։ Անհրաժեշտության դեպքում «ԷԿԵՆԳ» կարող է հրապարակային առաջարկ անել իր ապրանքային նշանները ցանկացած անձի կողմից օգտագործելու պայմանների վերաբերյալ։

	
	
	Հավելված 2-ի 3-րդ կետի 3-րդ ենթակետում «էլեկտրոնային պահոցի» բառերից առաջ ավելացնել «տվյալների» բառը:
	Ընդունվել է 
	Նախագծում կատարվել է համապատասխան լրացում

	
	
	Հավելված 2-ի 3-րդ կետի 4-րդ ենթակետում և Նախագծում ամենուր առաջարկում ենք օգտագործել մեկ միասնական եզրույթ՝ Բջջային թվային էլեկտրոնային ստորագրություն: Նախագծի տարբեր կետերում տարբեր կերպ է նշված: Ինչպես նաև «Բջջային ստորագրության օպերատոր» բառերը առաջարկում ենք փոխարինել «Բջջային էլեկտրոնային թվային ստորագրության և նույնականացման օպերատոր» բառերով:

	Ընդունվել է մասնակի
	Նախագծում սահմանվել է «բջջային էլեկտրոնային թվային ստորագրություն» և «բջջային էլեկտրոնային թվային ստորագրության օպերատոր» եզրույթները։

«թվային էլեկտրոնային» բառակապցությունը ընդունելի չէ, քանի որ օրենքով սահմանված է «էլեկտրոնային թվային» բառակապցությունը

	
	
	Հավելված 2-ի 7-րդ կետում հիշատակված է առցանց համակարգի կառավարիչ, բայց որևէ տեղ չկա սահմանած, ուստի առաջարկում ենք տալ առցանց համակարգի կառավարչի սահմանում: 

	Չի ընդունվել
	Սահմանումը ինքնաբավ բացատրություն ունի՝ «այն անձը, որը կառավարում է տվյալ առցանց համակարգը»։ կարծում ենք տվյալ եզրույթը այլ ձևով ընկալելը ողջամիտ չի լինի 



	
	
	Հավելված 2-ի 9-րդ կետում, անվտանգության նկատառումներից ելնելով, առաջարկում ենք ավելացնել, որ բջջային թվային էլեկտրոնային ստորագրության և նույնականացման օպերատորների ծրագրասարքավորումային համալիրները (պլատֆորմները) պետք է գտնվեն Հայաստանի Հանրապետության տարածքում:

	Չի ընդունվել 
	Նման սահմանափակումների կիրառումը ողջամիտ չէ և Հայաստանի Հանրապետությունում գործող որևէ բնագավառում կամ ոլորտում նման տեսակի սահմանափակումներ սահմանված չեն։ 

Ավելին, բոլոր ժամանակակից լուծումները անվտանգության  տեսանկյունից գերադասելի են համարում ամպային լուծումները։ Ամեն դեպքում՝ անկախ պլատֆորմների ֆիզիկական տեղակայման վայրից (կլինի դա ամպային կամ այլ տեսակի լուծում) անանուն և գաղտնագրված հավաստագրերի շրջանառությունը տվյալ պարագայում նույնիսկ տեսականորեն որևէ ձևով չի կարող ազդել համակարգի կամ որևէ անձի հավաստագրի անվտանգությանը, քանզի հավաստագրերի ստուգումը և հաստատումը միևնույն է կատարվում է ՀՀ-ում գտնվող  հավաստագրման կենտրոնի կողմից։  

	
	
	  Հավելված 2-ի 8-րդ կետում «Ինտերնետ» տիրույթում» բառերը փոխարինել «Ինտերնետ» ցանցում» բառերով, այնպես ինչպես նշված է Նախագծի մյուս դրույթներում:

	Ընդունվել է 
	Նախագծում կատարվել են  համապատասխան փոփոխություններ

	
	
	Հավելված 2-ի 10-րդ կետում հասկանալի չէ որ հեռախոսահամարները պետք է հրապարակվեն հավաստագրման կենտրոնի ինտերնետային կայքում, օպերատորների կոնտակտային հեռախոսահամարները, թե՞ հաճախորդների հեռախոսահամարները:


	Ընդունվել է 
	Դրույթը ընթերցելիս շեշտը պետք է դնել ոչ թե հեռախոսահամարների վրա, այլ այն օպերատորների վրա, որոնք համակցվել են և որոնց կողմից սպասարկվող հեռախոսահամարների գծով մատուցվում է բջջային ստորագրության ծառայություն։ Տարընթերցումներից խուսափելու համար նախադասությունը վերաշարադրվել է նոր խմբագրությամբ։  

	
	
	Հավելված 2-ի 15-րդ կետի 3-րդ, 4-րդ և 6-րդ ենթակետերում Առաջարկում ենք ավելացնել նաև SMS ծառայությունը, քանի որ ինչպես USSD-ի, այնպես էլ  SMS-ի հիմքում նույն SMPP պրոտոկոլն է:

	Չի ընդունվել
	SMS համակարգով նման ծառայության մատուցումը զգալիորեն զիջում է USSD-ին իր անվտանգության տեսանկյունից, քանի որ առաջինի դեպքում հաղորդակցման սեսիան ընդհատվում է հաղորդագրությունը ստանալուն պես, իսկ երկրորդի դեպքում սեսիան չի ընդհատվում, այլ փոխարենը դիալոգային ռեժիմով՝ որոշակի ժամանակամիջոցում ակնկալվում է որոշակի արձագանք բաժանորդից։ Նույն սեսիայի ընթացքում համարժեք կամ սխալ արձագանք չստանալու դեպքում սեսիան ավարտվում է։ Բացի դրանից, SMS համակարգի կիրառումը ենթադրում է հավելյալ ծառայության օպերատորի կողմից լրացուցիչ ծառայության մատուցում և գումարների գանձում, ինչը էապես թանկացնում է ծառայության տրանզակցիոն արժեքը։

	
	
	Հավելված 2-ի 16-րդ կետի վերաբերյալ կարծում ենք, որ  նպատակահարմար չէ կոնկրետ ստանդարտներ սահմանելը մի քանի պատճառներով: Նախ նշված ստանդարտները եվրոպական են, իսկ ԵՏՄ տարածքում այլ ստանդարտներ են գործում և եթե մենք դառնանք մեկ միասնական թվային տարածք, ապա այս ստանդարտները խոչընդոտներ կստեղծեն: Բացի այդ, այսպիսի ստանդարտների սահմանումը սահմանափակում է հետագա զարգացումները, քանի որ չի բացառվում ներկայիս հավաստագրման կենտրոնի արդիականացում, որը կարող է իրականացվել այլ ստանդարտներով և ալգորիթմներով, ինչը սույն կառավարության որոշման մեջ փոփոխություններ կատարելու անհրաժեշտություն կառաջացնի: Ուստի, առաջարկում ենք ստանդարտներ սահմանելու փոխարեն նշել, որ կիրառվում են բոլոր այն ստանդարտները և ալգորիթմները, որոնք արգելված չեն Հայաստանի տարածքում, ընդունելի և համատեղելի են հավաստագրման կենտրոնի համակարգի հետ:
	Չի ընդունվել
	ԵԱՏՄ տարածքում որևէ երկրում նման ծառայություն չի գործում։ Ավելին, նախագծում հիշատակված ստանդարտները ոչ թե Եվրոպական են, այլ միջազգային և կիրառվում են այդ թվում ԵԱՏՄ տարածքում՝ օրինակ նույն ստանդրատների կիրառմամբ ներկայումս մշակվում է ԵԱՏՄ հավաստագրման կենտրոնի ծրագրային լուծումը։ Ինչ վերաբերվում է գաղտնագրման ստանդարտներին, ապա այն չի կարող տարբերվել հավաստագրման կենտրոնում կիրառվող ստանդարտներից․  

	
	
	Բացի վերը նշված դիտողություններից և առաջարկներից, մեկ կարևոր և ընդհանուր դիտարկում ևս կցանկանայինք ներկայացնել Ձեր ուշադրությանը: Մեր կարծիքով բջջային էլեկտրոնային թվային ստորագրության օպերատորը ևս պետք է լինի «ԷԿԵՆԳ» ՓԲԸ-ն, ինչը ոչ միայն հնարավորություն կտա էլեկտրոնային ծառայությունների մատուցումը կենտրոնացնել մեկ  տեղում, այլև կնպաստի «ԷԿԵՆԳ» ՓԲԸ-ի եկամուտների աճին և բյուջեի ավելացմանը: 


	Ընդունվել է ի գիտություն
	Ժամանակին նշված հարցի կապակցությամբ կազմակերպվել էին մի շարք քննարկումներ, որի արդյունքում պարզվել է, որ որևէ անձ հետաքրքրված չէ կատարել ներդրումներ տվյալ ծառայությունը ներդնելու համար։ Նման առաջարկներ ներկայացվել են նաև բջջային հեռախոսային օպերատորներին, որոնք նույնպես հրաժարվել են ներդրումներ կատարել։ Մյուս կողմից «ԷԿԵՆԳ» ՓԲԸ նման ծրագիր իրականացնելու համար կապիտալ ներդրումներ կատարելու ֆինանսական հնարավորություններ չունի։ Ինչ վերաբերվում է  «ԷԿԵՆԳ» ՓԲԸ-ի եկամուտների աճին և բյուջեի ավելացմանը, ապա առաջարկվող տարբերակով ցանկացած դեպքում և ցանկացած օպերատորի գործունեության դեպքում «ԷԿԵՆԳ» ՓԲԸ-ի եկամուտները աճելու են, քանի որ հավաստագրման ծառայությունները իրականացվելուն են հենց «ԷԿԵՆԳ»-ի կողմից։ 

	
	
	Հավելված 2-ի 15-րդ կետի 1-ին ենթակետի գծապատկերից երևում է, որ անձի հեռախոսահամարը փոխանցվում  է բջջային թվային էլեկտրոնային ստորագրության օպերատորներին, արդյո՞ք դրանով չեն խախտվում «Անձնական տվյալների պաշտպանության մասին» ՀՀ օրենքի պահանջները:


	Ընդունվել է ի գիտություն
	«Անձնական տվյալների պաշտպանության մասին» ՀՀ օրենքի պահանջների խախտում տվյալ դեպքում չի կարող լինել, քանի որ ինքնին հեռախոսահամարը ըստ օրենքի հանդիսանում է հանրամատչելի անձնական տվյալ․ Ավելին, բաժանորդը կամովին է դիմում տվյալ ծառայությունը ստանալու և օգտվելու համար և վերջինս «Անձնական տվյալների պաշտպանության մասին» ՀՀ օրենքի պահանջների համաձայն ծառայությունը ակտիվացնելու մասին պայմանագիր կնքելուց տալիս է իր գրավոր համաձայնությունը:

	
	
	
	
	


